
MWONGOZO WA FASIHI
1. LAZIMA- NGUU ZA JADI
a) Sifa Za Sagilu
i. Mwenye ukabila- kuwachomea wenyeji wa Matango nyumba zao akijua kwamba jamii ya Waketwa iliyokuwa na idadi kubwa. 
ii. Fisadi-Tunamwona akishirikiana na mwanawe Mashauri kufisidi nchi kwa kuuza vipusa na meno ya ndovu (uk. 127). 
iii. Mwenye vitisho- Anamtumia Sihaba kusambaza vijikaratasi kuwataka wenyeji wa Matango wahame kutoka katika ardhi yao hata kufanya mpango wa kuwachomea nyumba ili Lonare asipate kura mahali hapo.
iv. Mwenye tamaa na ubinafsi- Sagilu anabainisha tamaa ya pesa na mali. 
v. Mkware Sagilu pia ni mwingi wa tamaa za kimwili. Aliweka 'masuria Watoshao kijiji kizima' (uk. 18). kuuvunja uchumba Mashauri na Cheiya. Tamaa hii pia inamfanya kumwendea kinyume Mtemi Lesulia kwa kuzaa na mkewe Nanzia
vi. Kikaragosi- anahiari kuwa kikaragosi cha mtemi kwa maslahi yake..
vii. Katili- Ukatili wa Sagilu unamfanya kudhulumu na hata kuua washindani wake kibiashara.
Tunamwona akimtumia Sihaba kuwatowesha mahasimu wake kibiashara (uk. 16). 
viii. Mwenye kutojali maslahi ya watu- Bila kujali maisha ya watoto wa Matuo, anaagiza maziwa ya sumu 
ix. Mwenye wivu-Wivu unamfanya kumkabili Mrima alipokuwa akimposa Mangwasha kwani hata yeye alimtaka. Anapomwambia, "Kijana, fahamu kwamba nahodha haogopi mawimbi." (uk. 19) 
x. Mwenye dharau- Anamdharau Mrima kutokana na hali yake ya kijamii na kujifananisha na papa asiyeweza kushindana naye. Anamdharau Mangwasha kutokana na hali yake ya uchochole baada ya kuachwa na mumewe (uk. 60).
xi. Msaliti- Anawasaliti wenyeji wa Matango kwa kushiriki katika kuwachomea makazi yao 

				                                                                                  Za kwanza 4 x 1=4
b) Muktadha wa dondoo
i) Msemaji wa kauli ya kwanza ni Mbungulu kwa Mangwasha.
ii) Kauli ya pili ni Mangwasha akimjibu Mbungulu.
iii) Mahali ni kwake Mbungulu/ uani/ nyumbani
iv) Wakati Mangwasha alikwenda kutafuta usaidizi kuhusu mabadiliko katika mumewe; Mrima anakesha na kuamkia ulevini na kumwachia mzigo wa malezi.		
                                                                                                                                         4x1= 4
c) Umuhimu wa Mbungulu
i) Ametumiwa kumkuza mhusika Mangwasha. Anajaribu kila njia kumsaidia hata kuandamana naye Majaani kumsaka Mrima.
ii) Ametumiwa kufichua uozo unaoendelea katika jamii hasa biashara ya ukahaba wa watoto wa kike mjini. Anawaonea huruma watoto wa kike waliokuwa wakiteswa na Sihaba anapowaingiza katika ukahaba (uk. 140-143
iii) Ni kielelezo cha uhafidhina wa jamii inayozingatia ubabedume. Anamkumbusha Mangwasha yale aliyofunzwa na kungwi.
iv) Ametumiwa kuendeleza ploti Kwa mfano, anamhakikishia Mangwasha kuwa ataujua ukweli wote kuhusu tabia ya Mrima kutokana na utafiti atakaoufanya (uk. 29).
v) Anadhihirisha maudhui ya uaminifu pale anapomwambia Mangwasha kuwa alimwona Mrima akikokotwa kwa mkokoteni kuelekea Majaani palipoishi wachochole wa mji (uk. 97).
vi) Ni kielelezo cha wa washauri wema katika jamii. Anamshauri Mangwasha asimfuate mumewe ulevini kwani alijua pale si pahali pazuri pa mke kwenda. 
vii) Anatumiwa kuibua migogoro katika jamii. Anatambua kuwa huenda wanyakuzi wa ardhi ya Matango wanatumia jina la serikali kuendeleza jinai (uk. 80), 

		
                                                                                                                                    zozote 4x1= 4
d) Machungu ya Mangwasha
i. Masomo yalifika ukingoni katika kidato cha nne. Hata hivyo Mzee Mshauri alimpeleka katika chuo cha Uhazili, Ndengoni.
ii. Dhuluma za kikazi. Chifeu Mshabaha kumpa kazi nyingi ofisini hata za kitopasi.
iii. Matusi- Chifu kumtusi kuwa ‘Waketwa ni watu wasio na akili.’
iv. Kutibuliwa kwa arusi- Sihaba kumletea zawadi iliyolipuka na kuhasiri watu wengi arusini. 25
v. Ulevi wa mumewe – Mrima kuingilia ulevi akilala vilabuni na madanguro. 27
vi. Kutelekezwa na mumewe- Mrima kusema atajipanga na watoto wake
vii. Kuvunjiwa ndoa – Sagilu kuharibu ndoa yake kwa kumwingiza ulevini/ bahasha
viii. Sagilu kumfuata kila mahali- Mangwasha alikataa uchumba wa Sagilu
ix. Kumkosa Mrima – alimtafuta sehemu ya Pondamali na kumkosa
x. Mahitaji ya watoto shuleni uk 36
xi. Kuchomewa nyumba zao- Waketwa wa Matango walichomewa nyumba zao
xii. Makazi duni- kama kanisani na katika mahema.
xiii. Kukataliwa na mumewe- Mrima alikataa kurudi kwake walipokwenda kumtafuta Majaani
xiv. Kufutwa kazi na Chifu- alishiriki kampeni za Lonare
xv. Kutoweka kwa Lonare- mgombezi wao kupotea siku mbili kabla ya uchaguzi.


                                                                                                                                           Zozote 4x1= 4
e) Jadili mbinu ambazo Mtemi Lesulia alitumia kujiendeleza uongozini. 	 
i. Vishawishi/ hongo- kuwahonga vijana kutibua uteuzi wa viongozi 
ii. Ukatili – mpango wa kumuua Lonare
iii. Utekaji nyara- kila uchaguzi Lonare alitekwa nyara hadi baada ya uchaguzi. Wa mwisho alitoroka kwa majeraha mabaya
iv. Vibarakala- Mtemi Lesulia kumtumia Sagilu, Mrima, Sihaba na Chifu Mshabaha kutenda hila.
v. Mahakama- alimtumia wakili Mafamba kuharibu kesi za serikali/ Sihaba kutolewa seli
vi. Kuficha majalada- anamwagiza Sagilu jalada la ardhi ya Matangi isipatikane.
vii. Kukwepa ushuru- Mtemi na wenzake walikwepa kulipa ushuru/ magendo/ bidhaa ghushi
viii. Jeshi na polisi- jeshi na viongozi wao wote walikuwa Wakule
ix. Kuwaajiri wasiohitimu- walimu, muuguzi kufanya upasuaji nk
x. Mitandao ya wafanyi biashara/ wezi- mashirika na taasisi za serikali. Ngoswe, Mashauri nk
xi. Njama za kutibua uchaguzi wa mchujo- eneo bunge la Matango
xii. Mauaji- Cheiya kutumiwa kumtilia sumu Lonare
                                                                                                                         
 Zozote 4 ×1=4


2. Bembea Ya Maisha
a) Msemaji ni Yona kwa wazee wenzake; Luka na Beni. Wakiwa nyumbani kwa luka/kwake Luka. Walipoalikwa kwa chakula na kinywaji. Kusherehekea mavuno.													4x1=4
b) Athari za ulevi
i. Maudhui ya ulevi yameangaziwa kupitia mhusika Yona. Tunaelezwa kuwa Yona alijiingiza katika ulevi baada ya kushinikizwa na wanajamii kumuoa mke mwingine atakayemzalia mtoto wa kiume. 
ii. Kutokana na ulevi, alianza kumpa mkewe Sara kichapo cha mbwa (uk. 10).
iii. Yona pia alifutwa kazi kwa sababu ya ulevi (uk. 56).
iv. Ulevi uliyamega maadili ya Yona na kumpokonya uwajibikaji wa familia yake.
v. Yona anafutwa kazi na kuingia katika lindi la uchochole.
vi. Anaanza kumdhulumu mke wake hadi kumsababishia maradhi ya moyo. 
vii. Ugonjwa wa Sara unamgharimu Neema pesa nyingi na kuwa chanzo cha mgogoro baina yake na mumewe Bunju.
viii. Yona kuwapiga na kuwakaripia akina Neema. Uhusiano wake na wanawe unatatizika.
ix. Yona kuitelekeza kazi yake kwa kutohudhuria vipindi vya masomo shuleni.
x. 

 Za kwanza 4x1=4
Ch) umuhimu sita wa mandhari – nyumbani kwa Luka
 (i) Yanaonyesha sifa ya Luka kuwa ni mkarimu -anawakaribisha wenzake kwake nyumbani kwa chakula cha mchana na kinywaji.
(ii) Kuonyesha mila na utamaduni - Luka anadokeza kuwa kitendo cha kula pamoja kwa wazee kilikuwa kinafanywa na wazee wao kwani mavuno ya kwanza huonjwa na wazee na kutoa baraka. (uk. 58)
(iii) Yanachimuza ukengeushi - Beni anasema kuwa tatizo la watu siku hizi ni kuzitupa mila zao kabisa. (uk.58) Wajukuu wa Yona hawafahamu lugha yao ya asili. (uk-59)
(iii) Yanadhihirisha mchango wa dini - Yona anaeleza dini, mechangia watu kuona mila kuwa chafu. (uk.58)
(v.) Yanaonyesha mabadiliko katika malezi - Yona anaambia wazee wenzake kwa malezi kule mjini yameachiwa kina yaya. (uk.59)
(vi) Yanaonyesha jinsi mila na tamaduni zilikuwa kandamizi kwani hazikuruhusu mtoto wa kike kuenda shule au kuridhi kitu – kulingana na Luka.(u.k 60)
(viii)Yanadhihirisha jinsi hao kina Luka walivyomshinikiza Yona kuoa mke mwingine apate mtoto wa kiume.(u.k 60)
(viii) Yonadhihirisha sifa za Beni jinsi ana wivu kwa watoto wa Yona kwani hataki Luka awataje katika mazungumzo yake.
(ix) Yanachimuza ufanisi wa watoto wa Yona – Luka anasema walikuwa nyota ya jaha. Neema anarudi kijijini akiwa na gari.
(x) Yonaonyesha thamani ya mtoto wa kike ilivyopanda na nafasi yake kupanuka kwani zamani walikuwa wakiwategemea waume zao laikini sasa hali ni tofauti (u.k.60)
(xi) Yonaonyesha maudhui ya uhafidhina – Luka anamuona Neema kama si wao tena baada ya kuolewa.
(xii) Yanachimuza hekima ya Luka – Luka anamuuliza Beni kuwa lipi muhimu kati ya tiba au mtu kuja kumpikia mwenzake? (uk.61)
(xii) Yanaonyesha sifa za Yona hapo awali kuwa alikuwa mualimu mwenye bidii - Yona anasema angefika kazini majira ya alfajiri, kiboko mkononi, siku nzima kazi tu, aliweza kufunga vitabu kwenye baskeli kwenda kuvisahihisha wikendi. (uk. 62)
(xiv) Yanadhihirisha mabadiliko katika nyanja ya elimu - Yona anasema siku hizi huwezi tena kumnyoosha mtoto kwa kiboko. (uk.62)
(xv) Yanachimuza athari za pombe - jinsi pombe ilivyomfanya Yona kuwa mtumwa akashindwa kuishi bila kulewa (uk62)
(xvi) Yanaonyesha uvumilivu au stahamala za Sara wakati Yona alipokuwa mlevi. Yona anasema Sara alimsaidia kulea na kusomesha watoto na kwamba bila yeye chombo kingezama. (uk-62)
 (xvii) Yanaonyesha jinsi Yona alivyoanza kutumia tembo alipokuwa chuoni. Wenzake walimpa mvinyo kumrai kuonja. (uk. 62)
(xiii) Yanadhihirisha uongo wa Beni- kuwa mtoto wake ni fundi wa mitambo na wala si injinia. (uk. 63)
(xix) Yanaendeleza ploti- tunatambulishwa kuwa Luka, Beni na Yona ni marafiki na walishiriki vileo pamoja.									
                                                                                                                                      (za kwanza 6x1 =6 )



2 d) Yona anavyoendeleza maudhui ya mabadiliko.
Mabadiliko ni hali ya kutoka katika hali moja hadi nyingine.
i. Mabadiliko yanajitokeza pale ambapo Yona anatueleza kuhusu maisha yake ya ujana alipokuwa mwalimu. Anatueleza namna alivyokuwa akiamka alfajiri na mapema kiboko mkononi. na mwanafunzi aliyekuja baada yake angepokea kichapo. Anasema kuwa siku hizi huwezi kumnyoosha mtoto kwa kiboko. Suala hili linamaanisha kuwa kuna mabadiliko ya sheria na kanuni za shuleni (uk. 62).
ii. Suala la mabadiliko linadhihirika wakati Yona anakubaliana na Sara. Mtazamo wa Yona kwa Sara unabadilika. Alikuwa hana huruma kwa mkewe Sara alipokuwa mgonjwa. (uk. 1).
iii. Mabadiliko yanajitokeza wakati Yona anaonekana kuhuzunishwa na maradhi ya mke wake. Anasema aliona hapo awali kama maradhi yale yalikuwa mchezo lakini sasa anataka kuzitumia siku zake za uzee kumshughulikia mkewe (uk. 70). 
iv. Mwanzoni, Yona ameonyeshwa kama mtu mzuri, baada ya kusutwa na kudharauliwa kwa kukosa mtoto wa kiume anabadilika na kuwa mlevi na kupoteza upendo kwa familia yake. 
v. Yona anabadilika kutoka hali hiyo ya ulevi kwa kuamua kuchukuwa mkondo mpya wa maisha (uk. 70). Anasema kwamba pombe imemchezesha kama mwanasesere na kumnyima fursa ya kuilea familia yake.
vi. Kuna mabadiliko ya mitazamo ya utamaduni wa jamii ya kizazi cha jana na ya kizazi cha leo. 60). Wazo hili linabadilishwa na kizazi cha leo ambacho kinamwona mtoto wa kike sawa na mtoto wa kiume. 
vii. Mabadiliko katika suala la ndoa. Sara anamweleza Asna kuwa zamani, wasichana walikuwa wakiozwa punde tu walipobaleghe (uk. 52). Mtindo huu unabadilika miongoni mwa kizazi cha leo kwani wasichana wanaolewa wakati watakapo.
viii. Mabadiliko ya Yona ambaye, hapo awali, hangeweza kuingia jikoni kumpikia mkewe Sara. Baada ya kugundua kuwa hayo ni mambo yaliyopitwa na wakati, tunamwona akiandaa kiamshakinywa kwa
familia yake. Pia, anamhakikishia Sara kuwa atamshughulikia kwani hali yake Sio nzuri (uk. 62)
xi. Kuna mabadiliko ya mitazamo au uonevu wa mambo katika tamthilia hii. Neema anabadilisha mtazamo wake kuhusu baba yake (uk. 72). Bunju pia anabadilisha mtazamo wake wa kutomsaidia Neema kugharamia matibabu ya mamake Sara.  (uk. 40).
x. Maisha ya Sara, mkewe Yona, yanabadilika kutoka kuwa ya afya njema na kuwa yenye afya duni. Afya ya Sara inazorota kutokana na ugonjwa wa moyo ambao ataishi akimeza vidonge vya dawa maisha yake yote (uk. 71). 
xi. Mtazamo wa wanajamii kuhusu familia ya Yona unabadilika pia. Wanajamii sasa wanaiheshimu familia ya Yona ambayo ilikuwa imedharauliwa na kudunishwa hapo mbeleni. 
                                                                                                                                            Zozote 6x1=6



3(a) 
Nidaa – ubaguzi kama nini!
Msemo- moyo mgumu 
Tashbiha - moyo mgumu kama jiwe!
Methali - mali ya bahili huliwa na wadudu
4x1= 4
3(b) Onyesha kina cha uchoyo wa anyerajelewa -Bunju 
i. Bunju anasawiriwa na Asna kuwa mchoyo kwa sababu zifuatazo;
· Ni mgumu wa pesa: Anajitokeza kama mwenye msimamo thabiti kuhusu matumizi ya pesa na hivyo kusawiriwa kama mtu mchoyo au bahili.
· Anaona muhali Sara kulala kwenye nyumba yake kubwa kwa kushikilia utamaduni.
· Analalamikia gharama ya michezo ya watoto siku hizi
ii. Matendo ya Bunju pia yanaonyesha kinyume cha kauli ya dondoo
· Anawajibikia gharama zote za nyumba yao na Neema.
· Alimsaidia Neema kugharamia matibabu ya mamake.
· Alimlipia Salome karo shuleni hadi chuo kikuu.
· Alimnunulia Neema gari.
· Alimfanyia Neema hisani ya kumpeleka hospitalini alipompata kwenye mkasa wa ajali.
· Alimsaidia Neema kuwajengea akina Yona nyumba kijijini.
· Anawalipia Watoto wao Mina na Lemi karo

Zozote 3x2= 6
3.ch. 
Usasa
i) Beni kulalamika kuwa kizazi cha sasa kimetupa mila zao na kukengeushwa na dini zinazokuja.
ii) Luka analalamika watoto wa sasa hawajui asili yao 58
iii) Yona – kizazi hiki kiko katika njia panda. Wanashika tamaduni nyingi isipokuwa wao
iv) Wajukuu wake hawajui hata neno moja katika lugha yao. Hivyo huzungumza Kiswahili na Kiingereza
v) Hawajui tofauti kati ya kondoo na mbuzi, kwao wote ni kondoo. Ama mbwa 59
vi) Maisha ya mjini yana mbio nyingi. Wanashindwa na malezi. Wanaraukia vibarua na kurudi watoto wameshalala.
vii)  Mila hazikuruhusu watoto wa kike kwenda skuli. Walitegemea mifuko ya waume zao.
viii) Asna anapendelea kuishi katika kibanda kuliko kurudi kijijini kwenye umaskini

5x1= 5 
Taasubi za kiume-  ni hali ya jamii kuthamini jinsia moja kuliko nyingine. Jamii katika tamthilia
ya Bembea ya Maisha imemthamini mwanamume kuliko mwanamke kwa njia zifuatazo.
i) Mwanamume amesawiriwa kama mtu anayeweza kurithi mali ya familia. Hii ni kuonyesha kuwa mwanamume tu ndiye mwenye uwezo huo (uk. 2).
ii) Sara anasema fimbo hurithiwa na watoto wa kiume wala si wa kike. Jamii inamshinikiza Yona kuoa mke mwingine ili aweze kumzalia mtoto wa kiume ambaye atakuwa mrithi wa fimbo yake.
iii) Mwanamume ameonyeshwa kama mtu asiyestahili kuhusika na kazi ambazo zinaaminika ni za mwanamke. Kazi kama vile kupika na kuteka maji kisimani.
iv) Beni anamwambia Yona amekaa muda mwingi kama mkewe hayuko nyumbani. Beni anamuuliza Yona nani anayempikia muda wote huo kwani umri wake si wa kuingia jikoni kujipikia (uk. 61).
v) Sara naye anamkaripia mwanawe Asna ambaye anasema haoni ubaya wa baba yake kwenda kujitekea maji kisimani. Sara anasema kwamba itakuwa aibu kubwa na wanajamii watamtazama Yona kwa dharau (uk. 44-45).
vi) Tunamwona Yona aliyekinai na kukasirishwa na Sara ambaye ameketi palepale ilhali hajamwandalia chakula. Yona hajali kuwa mkewe anaugua, haja yake ni chakula. 
vii) Inamlazimu Sara kumwita Dina ili aje amsaidie katika maandalizi ya chakula. Suala hili limetiliwa mkazo katika mazungumzo ya Sara na Dina (uk. 14),
5x1

Mapambazuko Ya Machweo
4. a) Muktadha wa dondoo
Ni maneno ya msimulizi. Katika Mawazo yake/ akijisaili. Anarejelea kijiji chake. Anayasema maneno haya kwa kushangazwa na matukio mbalimbali katika kijiji chake ambayo hayakueleweka hasa kuwepo na kusambazwa kwa dawa za kulevya licha ya kuwa zilikuwa zimepigwa marufuku.
4. b) mbinu moja kuu
Kinaya- inashangaza kuwa matumizi ya mihadarati ni marufuku katika kijiji cha akina msimulizi ilhali kinaongoza katika kusambaza, kuingiza na kutumia dawa za kulevya.
                                                                                                                                                      Kutaja-1
                                                                                                                                                     Kueleza -1
4. ch) Suala la unafiki linavyojitokeza.
i. Japo kubwia unga na dawa nyingine za kulevya ilkuwa marufuku kijijini, mji uliongoza kwa uingizaji, usambazaji na utumiaji wa dawa hizi.
ii. Salihina kupewa jukumu la kuwa mdhamana mkuu wa mzimu eti kutokana na uadilifu na uaminifu wake ni unafiki- alikuwa mzinzi na mlanguzi.
iii.  Salihina anaendeleza usambazaji wa dawa za kulevya kijijini.
iv. Salihina anaendeleza uasherati na wake za watu.
v. Salihina aliwacharaza watu walionekana karibu na mzimu ilihali yeye ndiye aliendeleza uovu mzimuni.
vi. Salihina aliwacharaza wavulana walioonekana wakizungumza na wasichana ilihali yeye anafanya uzinzi na Bishoo. 
vii. Msimulizi alipouliza mbona taa huwaka mzimuni usiku aliambiwa na wazee kwamba ni mzimu ulikuwa unawapa watoto chakula.
viii.  Msimulizi na wenzake walipopita karibu na mzimu na kusikia sauti za watu, aghalabu ya mwanamume na mwanamke. Waliuliza wazee wakaambiwa shetani wa mzimu ana mke.
ix. Harufu kali ya sigara, tumbaku kali na kileo kinachofanana na tumbaku ilisikika karibu na mzimu- msimulizi na wenzake wakaambiwa mashetani wengine hutumia mihadarati hii.
x.  Salihina alitoa adhabu kali kwa kila aliyevunja maadili na mila za wahenga kjijini.  
xi. Bishoo alishiriki ulevi na Salihina mzimuni. Uk 46
xii. Wanawake wa kijijini wanahusika katika kuficha na kusafirisha mihadarati kijijini kwa kisingizio kuwa wanamchotea maji shetani wa mzimuni.
xiii. Bishoo ni wakala wa kutafuta wanawake zaidi wa kufanya ulanguzi kijijini.
xiv. Salihina anairejelea ajira ya wanawake katika ulanguzi kama kazi takatifu. Uk46
xv. Bishoo anamdanganya mumewe kwamba anaenda kwa Jirani kumjulia mtoto wake mgonjwa hali kumbe anaenda kukutana na Salihina.
xvi. Salihina baada ya kufumaniwa na msimulizi badala ya kutubu maovu yake anajitia hamnazo kuwa hayajui ya mzimuni
xvii. Msimulizi kukirejelea Kijiji chake kama mji wa watawa ni kinaya kwani yanayoendelea humo si ya mji wa watawa.
Zozote 9x1=9
4. d) Toni
Toni ya kukejeli
Toni ya kusaili
Toni ya kudadisi							1x2=2
4.e) Vigezo vya kutambua sifa za mhusika
i) Maneno ya mhusika binafsi- msimulizi ni dadisi/ Salihina ni mlevi- karibu tunywe Bishoo/ Bishoo ni mwongo- kumdanganya mumewe
ii) Maneno ya wahusika wengine- kutokana na maneno ya msimulizi tunatambua ufuska wa salihina/ maneno ya Bishoo yanaonyesha unafiki wa wanawake wengine kijijini.
iii) Matendo ya wahusika- tendo la salihina kumtandika msimulizi vikali kwa kusimama na binti kufu yake njiani ilihali mwenyewe anaendesha uzinifu linaonyesha unafiki wake.
iv) Maneno ya mwandishi/msimulizi- yanawaonyesha wanakijiji kuw wenye Imani yenye upofu
3x1=3

5. a)	“Jamii na serikali zinatunyima sisi wanawake uhuru. …Kabla sijafa, nataka kwanza niwe nimepata nafasi ya kuyaboresha maisha yangu na yale ya wanangu”
i) Taja asasi mbili za jamii zinazotumiwa kuwakandamiza wanawake.                         (alama 2)
i. Dini
ii. Utamaduni
iii. Ndoa
iv. Uongozi / utawala/ serikali
Za kwanza 2x1=2
ii) 	Fafanua jinsi jamii na serikali zimewanyima wanawake uhuru.                  (alama 7)
i. Wazazi wa babake moshe walidinda kisikiliza malalamishi ya mama Kazili kuhusu swala la babake Moshe kuoa mke mwingine mbali na kwao.
ii. Wazazi hawa hawakumtaka mama Kazili kulalamikia hali yake kutelekezewa kijijini pamoja na hali ngumu ya maisha iliyomkumba na wanawe.
iii. Pesa alizotuma babake Moshe hazikupewa mama Kazili. Nyanya aliamua kama angmpa au la- mra nyingi hakumpa.
iv. Mama Kazili alitakiwa kuomba ruhusa kutoka kwa mumewe na wazazi wake kabla ya kwenda Makongeni kwa jamaa ya babake Moshi hata kama watoto wake walikabiliwa na hatari ya kufa kutokana na njaa.
v. Mwanamke aliyemwambia mumewe kijijini Habelo kuwa alikuwa mzembe aliuwawa na mwili wake uliooza kufukukiliwa na mbwa kondeni mwake.
vi. Wanawake wanaowakimbia waume zao na kurudi kwa wazazi wao wanabandikwa majina ya kuwanyanyapaa kama (ngalile)
vii. Mama Kazili alitakiwa kurudi kwao Swaziland kwa kutomheshimu mumewe kwa kwenda Makongeni.
viii. Mama Kazili anaulizwa iwapo aliiheshimu bibilia iliyosema kuwa wanawake wanaamrishwa kutii, kama inaavyosema sheria.
ix. Sheria za jamii zinzmchkulia mwanamke kuwa kama mtoto anayetarajiwa kuwa chini ya uelekezi na utunzaji wa mwanamume.
x. Wanawake walihtaji kuomba ruhusa hata ya kufanya mambo madogo kama kuwatembelea marafiki au wazazi wao, kutafuta ajira au kujiendeleza kimasomo.
xi. Kina mama wazee walihisi kuwa mama kazili hakufaa kuwazungumzia waume wa famili kwa ujasiri aliouonyesha.
xii. Wanaume wa jamii hii waliketi kwenye viti huku wanawake wakiendelea kuketi sakafuni.
xiii. Maamuzi yaliyofanywa na kraal (mahakama ya kijijini yenye kundi la wanaume) yalikuwa hayawezi kubatilishwa. Kamati hii iliamua kuwa mama Kazili arejeshwe Habelo, asiruhusiwe kutawanya Watoto wa ndugu yao kwa kisingizio cha kutafuta kazi.
                                                                                                                       Za kwanza 7x1=7

iii) Jadili juhudi za mzungumzaji katika kuyaboresha maisha yake na maisha ya wanawe.
                                                                                                                            
i. Mama kazili alitafuta kazi ya kuwa mwalimu wa shule ya msingi bila idhini ya babake wala wazazi wa mume wake.
ii. Aliwapeleka Moshi na wanuna wake shuleni.
iii. Aliweza kuwapa Watoto wake chakula kila siku.
iv. Alifanya uamuzi wa kuondoka Habelo kwa mumewe na wazazi wake ili kuwaokoa Watoto wake kutokana na njaa bila ya ruhusa.
v. Alikabiliana na wazee wa familia walioongozwa na Matweba waliomlaumu kwa kuwapotosha wanawake wengine na kuwafundisha kutowaheshimu kwa kuwaeleza msimamo wake na maamuzi yake.
vi. Walippotaka kumfikuza arejee uswazi aliwakumbusha kuwa yeye alikuwa raia halali wa Lesotho kupitia ndoa na hapakuwa na yeyote ambaye angeweza kumlazimisha kurudi huko.
vii. Alifanya uamuzi thabiti wa kuyaboresha Maisha yake na ya wanawe kabla hajafa.
viii. Aliisuta serikali na chama cha BPC( bastouland congress party) kwa hila za kuwakandamiza wanawake. Uk 80
ix. Alipinga maamuzi ya mahakama ya kijijini- kraal na kuileza kuwa yeye pia alimaanisha kila neno alilokuwa amesema
x. Alitangaza kwamba angerudi nyumbani na kufanya bidi ili kuwakimu wanawe na kujikimu yeye mwenyewe.
                                                                                                                         Za kwanza 5x1=5
b) umuhimu sita wa Mama Mercy katika kuijenga hadithi
i) Anaendeleza maudhui ya ndoa na changamoto zake- kikwai anaposhindwa kukidhi mahitaji ya familia yake anamkosea heshima. /Maudhui mengine- nafasi ya mwanamke.
ii) Anadhihirisha sifa ya Kikwai ya uwajijibikaji hasa anapomwacha kutekeleza majukumu yanayotazamwa kama ya kike. Anapotoka kazini anampikia mercy ana kumwandalia chakula. Uk 26
iii) Anachimuza migogoro inayoibuka katika ndoa changa hasa wanandoa wanapopatwa na jukumu la kuwalea wana Pamoja na mahitaji yao mengi.
iv) Ni kiathirika cha matatizo yanayowakumba wafanyakazi/ya ajira na madhara yake kwa familia zao. Wanakosa mahitaji ya kimsingi. Mapenzi kati yake na kikwai yantishia kupotea.
v) Kupitia kwake mwandishi anawasawiri wanawake kama wategemezi wasioweza kujikimu na kuwakimu wana wao.
vi) Anaibua swala la ukengeushi. Ni kielelezo cha mwanamke wa kisasa ambaye hatekelezi majukumu ya kitamaduni ya nyumbani.
vii) Anachangia katika ujenzi wa ploti-tunaelezwa kuwa Kikwai alikuwa amekula kiapo kumshughulikia bila kuchoka wakati wa arusi yao. Pia alikuwa akiishi mbali na Kikwai, alikuwa amekuja tu likizoni kumtembelea.
viii) Ni kielelezo cha wanawake wanaojiepusha na umbea katika janibu wanazoishi-vaite anamsifu kwa kutojihusisha na ‘mushene’
                                                                                                                         Za kwanza 6x1=6

[bookmark: bookmark45]USHAIRI 
6.
a) Eleza dhamira ya shairi hili.        

   Umuhimu wa kuchuja mambo kabla ya kuyatekeleza					1x2=2

b) Eleza bahari zozote tatu za shairi hili.      

Msuko - kibwagizo kina mizani michache / kimefupishwa
Mathnawi - kila mshororo una vipande viwili
Ukaraguni - Kila ubeti una mpangilio wake wa vina
												3x1=3

c) Andika ubeti wa nne kwa lugha tutumbi.        

Mshairi anasema kuwa mwana ni wako wakati wa kupata himila. Anasisitiza kuwa mwana si wako akisha kuzaliwa. Hata akiwa tumboni mwako ni wa jamii /dunia. Anaongeza kusema kwamba ukishikilia kuwa mwana ni wako ujuaribu kuavya mimba uonekane. Mshairi anamaliza kwa kusema kuwa ni vyema kuchunguza tunayoyafanya.									4x1=4

e) Dhihirisha kwa kutoa mifano mitatu matumizi ya uhuru wa mshairi.     

i) Lahaja  - Tungu – chungu, Nde - nje

ii)Mazida- Ukiimezele – ukiimeza, Ukimletele ukimleta

iii) Inkisari  - Vivile – vilevile

iv) Tabdila - tusizowee – tusizoee, ujuwe   - ujue, duniya -dunia

v. kufinyanga sarufi- wambe yako sebuleni – wambe sebuleni yako				3x1-3

f) Tambua nafsi nenewa         - binadamu/asiyepima asemacho au afanyacho

Toni -                     Kutahadharisha								1x2=2

f) Eleza maana ya maneno haya kama yalivyotumika katika shairi. 
   Lebasi - mavazi/ nguo
   Punje ukiimezele – unapopata ujauzito / himila



7.
(a) Fafanua hali ya mzungumzaji katika shairi hili.                                      
i) Ni mwenye bidi- alfajiri na mapema, kutokwa na jasho
ii) Ni mwenye tumaini/tamaa/hamu kubwa
iii) Mwenye kufurahia mandhari-anapotembea anasikiliza videge…
iv) Mtulivu-kuna siri gani inamliwaza?
v) Anayedhulumiwa- soko la dunia lamkaba koo
vi) Anayesagika kwa kazi ngumu kuwafaidi wenye tamaa-anayalimia matumbo ya waroho
vii) Ameridhika -kuna jambo gani linamridhisha?
viii) Ni mwenye tabasamu aendapo kazini.
ix) Amesongwa roho na dini za kudhani
x) Anafanyia kazi matumbo ya waroho.
                                                                                                                              zozote 5x1= 5
(b) Fafanua aina tatu za taswira ukiurejelea ubeti wa pili.                          
i) Taswira mnuso-rihi yam aua
ii) Taswira mguso-kumpapasa, kumbusu miguu
iii) Taswira ya usikivu-anasikiliza videge
iv) Taswira mwendo- yeye kuendelea kwa furaha
                                                                                                                      Za kwanza 3x1=3
(c) Bainisha nafsi neni katika shairi hili.                                                      
Mtu anayemtazama mkulima akipita/mtetezi wa haki/anayelalamikia dhulima ya wanyonge. 												1x2=2

(d) Eleza toni ya shairi hili.                                                                          
i) Toni ya kuajabia/ kushangazwa na jambo-kuna jambo gani linamridhisha?
ii) Toni ya kuhuzunisha/kuhurumia/ kusikitisha- ukali wa jua wamnyima zao.
iii) Toni ya uchungu- furaha ya mtu ni furaha gani katika dunia inayomhini?
                                                                                                Kutaja- 1 kueleza-1

(e) Bainisha vipengele vinne vya kimtindo katika shairi hili.                     
i) Tashihisi
· Umande kumbusu miguu
· Miti yote hujipinda migongo kumpapasa na kumtoa matongo
· Katika dunia inayomhini
· Soko la dunia lamkaba koo
ii)	Kinaya- mzungumziwa ni mwenye furaha katika dunia inayomhini/ anafanya kazi isiyomfaidi; inafaidi wengine.
iii)	Tashibihi-huwa anatabasamu kama mtu aliye na kubwa hamua
iv)	Tanakali- akicheka ha ha ha ha ha ha…
v)	Nidaa- laiti angalijua!									4x1=4
(f) Changanua muundo wa shairi hili.                                                          
i) Idadi ya mizani inatofautiana-
ii) Vina vinatofautiana
iii) Lina beti nne
iv) Kila ubeti una idadi tofauti ya mishororo na beti nyingine
v) Kila mshororo una mgao mmoja/ kipande kimoja isipokuwa ubeti wa pili mshororo wa tisa ulio na migao miwili
vi) Kiishio kinatofautiana katika kila ubeti.
4x1=4
(g) Eleza umuhimu wa maswali balagha katika shairi hili.                           
i) Kudadisi hali/ kuonyesha mshangao- kuna sirigani inayomliwaza?
ii) Kuonyesha hali ya kinyume/kutokubaliana na jambo-furaha ya mtu ni furaha gani, katika dunia inayomhini?
iii) Kuzindua-furaha ya mtu ni furaha gani katika dunia inayomhini?
2x1=2





8. FASIHI SIMULIZI

a.Huu ni wimbo wa sifa. Thibitisha kauli hii kwa kutoa mifano mitatu kutoka kwenye utungo huu. 
i) Kuonyesha Mbwene kama aliye jasiri- aliwakabi1i_kwa kitali kikali.
ii) Kumrejelea Mbwene kama shujaa asiyeshindwa- hawakujua kwamba mbele ya mhimili huu wetu walikuwa vipora.
iii) Kumtaja aanayesifiwa kwa majina mbalimbali -Mbwene, Mwana wa Ngwamba, Upepo wa Kusi, Mhimili.
iv) Kumsawiri kama bingwa wa kupindukia- Hakuwa na kifani.
v) Kusifia ushindi//kitali alichopigana. Wagundi walijua walikuwa na mwana wa Ngwamba/kwetu kukenda kicheko.									3x1=3

a) [bookmark: bookmark46]Andika sifa tatu za jamii ya nafsi neni katika utungo huu. 
i) Ni wakulima- kurejesha vikataa.
ii) Ni wafugaji kurejesha mifugo.
iii) Utekaji nyara - kuwaokoa vipusa wetu.
iv) Mazoea ya uchokozi/ kupigana vita- walikuja kwa ndimi zilizojaa matusi. . .aliwakabili Mbwene, nao wakalipiza.									3x1=3
b) [bookmark: bookmark47]Huku ukitoa mifano, bainisha vipengele vya kimtindo ambapo nafsi neni ametumia kufanikisha uwasilishaji wa utungo huu. 
i) Matumizi ya vihisishi ili_kuibua hisia/kusisitiza ujumbe — ah,
ii) Usambamba -wali wakibeba sime -Wali wakibeba mata - Wali wakibeba mienge - kuirej esha hadhi yetu -kuirejesha mifugo yetu
iii) Sitiari- Wali vipora
iv) Tashbihi — ja samaki kwenye dema
v) Lakabu — Upepo wa Kusi.
vi) Nahau — cha kufa na kupona -kitali kikali.
vii) Chuku- kupigana (N gwamba) kwa siku kumi bila kula wala kunywa.
viii) Tanakuzi - kicheko — kilio
ix) Miundo ngeu ya sentensi/ kufinyanga sarufi -wetu mabarobaro - matusi kutumwaiya (x) Inkisari- zilohimili, kukenda
x) Taswira- utungo unasawiri picha ya mapigano.
xi) Matumizi ya mistari mishata ili kuibua taharuki- ya moto kutangazia.
										3x1=3
c) [bookmark: bookmark48]Tungo za aina hii zinaendelea kufifia katika jamii yako. Fafanua hoja sita utakazotumia kuishawishi jamii yako kukinga dhidi ya hali hii. 
i) Kuwatambua mashujaa
ii) Kurithisha utamaduni wa jamii
iii) Ni kitambulisho cha jamii.
iv) Hutumiwa kuwafunza vijana mbinuishi kama vile ujasm, kutoa maamuzi yafaayo. . .. shujaa anahitaji kutoa maamuzi kwa kuzingatia mahitaji ya jamii yake.
v) Hukuza uzalendo, jamii inaweza kuwatmnia Wanaosifiwa kama vielelezo vya uzalendo.
vi) Hupitisha historia ya jamii, hivyo kuwafunza vijana kuhusu kwa mfano, maadui Wa jamii zao, vita vilivyopiganwa na mafanikio yaliyofikiwa.
vii) Ni nyenzo ya kurithisha fani yenyewe ya uimbaji.
viii) Hukuza ubunifu. Kadiri vijana wanavyosikiliza nyimbo za aina hii zikiimbwa, ndivyo wanavyojifunza mitindo mbalimbali ya utungaji na uwasilishaji. Hutumiwa kuonya dhidi ya matendo hasi kama vile usaliti/ huadilisha.
ix) Ni njia ya kupitisha maarifa, kama vile ya kupigana vita.
x) Mtu kufahamu: ni lini atashambulia, ni lini ataepuka shambulizi.
xi) Hukuza utangamano/ushirikiano.
xii) Watu wanapoimba nyimbo hizi pamoja hujihisi kuwakundi moja linalomuenzi shujaa mmoja.
xiii) Ni njia ya kujibumdisha. Ni nyenzo ya kupitisha Wakati, badala ya kujiingiza kwenye vitendo visivyofaa.
xiv) Hupitisha amali na tamaduni za jarnii. Desturi za jamii hutajwa katika baadhi ya nyimbo.
Mtahiniwa anaweza pia kupendekeza njia za kudumisha kipera hiki. Baadhi ni:
i. Kuzihifadhi kwenye maandishi
ii. Kuzihifadhi kwenye kanda
iii. Kuzifanyia utafiti
iv. Mashindano ya tamasha za muziki
v. Kuzifunza shuleni
vi. Kuwahimiza vijana kuzitunga						4x1=4
                                                                                                                       Kutaja

[bookmark: bookmark25](e)Eleza mbinu nne unazoweza kutumia katika kukusanva na kuhifadhi habari kuhusu vitanza ndimi 
i) Utazamaji wa kushiriki au kutoshiriki. Mtu anaweza kushiriki katika kikao cha utamkaji wa vitanza ndimi, hivyo kujua vinavyoendelezwa katika jamii husika.
ii) Video. Mtu anaweza kupiga picha za video watu wakitamka/wakishindana katika utamkaji wa vitanza ndimi ili kuja kuchanganua baadaye.
iii) Matumizi ya hojaji. Mtu anaweza kuandaa maswali katika hojaji ili kudadisi kwa mfano, kama vipo katika jamii husika, wanaohusika katika vikao vya utamkaji na uundaji wake.
iv) Kurekodi kimaandishi(kuandika) ili kuvirithisha au hata kuvichanganua baadaye.
v) Majadiliana ya vikundi lengwa, mtafiti anaweza kuteua vikundi, kwa mfano vijana, ili kuchunguza namna wanavyoviunda na kuvitamka, na athari ya vitanza ndimi hivi kwao.
vi) Mahojiano. Mtafiti anaweza kuandaa mahojiano rasmi na kundi/sampuli lengwa ili kuchunguza kwa mfano, majukumu ya vitanza ndimi katika jamii husika.
vii) Matumizi ya vinasa sauti sidii ili kunasa utamkaji wenyewe na kuchanganua sifa zake.
viii) Kutumia kumbukumbu ya mtafiti mwenyewe. Mtafiti ambaye ni mmoja wapo wa wanajamii katika eneo analofanyia utafiti anaweza kurithisha yale anayokumbuka baada ya kuyashuhudia.
ix) Kusoma majarida na vitabu(maktabani) vyenye habari kuhusu vitanza ndimi.
                                                                                                                      	 4x1=4
f)	
i) kusikiliza
ii) kuitikia baadhi ya mistari 
iii) kuigiza
iv) kunyamaza
v) kuwa makini
                                                                                                                              za kwanza 2x1=2

